
مطبوعاتي اعلامیه
د سملاسي خپرونې لپاره – جولای 14، 2023

د رسنیو اړیکې:
راب ایوانز (Rob Evans)، د سیندونو د پروګرام مدیر
د چاپېریال ساتنې څانګه
802-490-6152, anr.wsmdrivers@vermont.gov

ویل ایلډریج، (Will Eldridge) د اوبنیزو مېشت ځایونو بیالوژي پوه
د وېرمونټ د کبانو او ځنګلي ځناورو څانګه
802-585-4499, william.eldridge@vermont.gov

په سیندونو او خوړونو کې د سېلاب څخه د بیارغونې کار

مونټپېلیر، وېرمونټ – سېلابي پېښې په سیندونو او خوړونو کې دننه کار ته اړتیا لري ترڅو بشري پانګونې او اړوندې زېربناوې خوندي او مرمت کړي. ښاروالي د خوندي کوونکو د بېړني ګامونو پلي کولو واک لري ترڅو د سېلاب رامنځته کېدو په صورت کې عامه امنیت خوندي کړي. 

د چاپېریال ساتنې څانګه [Department of Environmental Conservation] (DEC) په سیندونو او خوړونو کې کړنې تنظیموي ترڅو ډاډ ترلاسه کړي چې کار اضافي سېلابي خطرونه نه رامنځته کوي. د سېلاب څخه وروسته ترټولو عامه ستونزه د سیندونو ډېر ډکېدل یا د سیندونو د غاړو له حده زیات ډکېدل دي. 

په داسې حال کې چې کېدی شي د سیلابي اوبو د ساتنې او د پانګونو د ژغورنې لپاره محدود کیندنې او د خوړونو د غاړو ټینګښت اړین وي، له حده زیاته خړوبتیا او له حده زیاته ډکېدنه سیند ډیر بې ثباته کوي کوم چې د راتلونکي سېلاب په اوږدو کې نژدې شتمنۍ او زېربنا ته ګواښ وړاندې کوي. د کبانو او ځنګلي ځناورو څانګه (FWD) سپارښتنه کوي چې په خوړونو کې غټې ډبرې، د ونو د تنو خنډان، او نور طبیعي زېربنا پرېښودلی شي که د انساني خونديتوب لپاره خطرناکې نه وي. دا کولی شي سېلابي اوبو او سیندونه ورو کړي او د چاپېریال بیارغونې او کبانو ته ګټه ورسوي. 

د دې وروستیو جولای د سېلابونو څخه د بیارغونې لپاره په سیندونو او خوړونو کې باید لاندې اقدامات ترسره کړل شي:
1. ښاروالي اړ ده چې په 72 ساعتونو کې دننه DEC ته د بېړني حالت د خوندي کوونکي ګامونو د کار د ځای او هویت خبرتیا ورکړي. په متبادل ډول، د ځای مالومات او د حالاتو بیان anr.wsmdrivers@vermont.gov ته د برېښنالیک له لارې لېږل کېدی شي. 
1. د بشپړېدو څخه مخکې او وروسته د کار تصویرونه واخلئ. کېدی شي تصویري سند په دې ټاکلو کې مرسته وکړي چې آیا دغه کار د ناورین څخه د بیارغونې د شته مالي زېرمو لپاره وړتیا لري.
1. په خوړونو کې د هر ډول کار لپاره د خوړونو د بدلولو ایالتي قانون تعقیبوئ. دا کار باید تعقیبي کار ته اړتیا ولري ترڅو سمون ډاډینه کړي او د وړ کار لپاره د فیډرالي جبران لپاره وړتیا ولري.

DEC کېدی شي اجازې او په کومې وروستنۍ نېټې تعقیبي کار ته اړتیا ولري که چیرې د سیند د خوندي حالت لپاره یې اړین وګڼي.

د طبیعي سرچینو ادارې [Agency of Natural Resources]، د چاپېریال د ساتنې څانګې [Department of Environmental Conservation]، د کبانو او ځنګلي ځناورو څانګې [Fish and Wildlife Department] یا د ځنګلونو، پارکونو، او ساتېري د څانګې [Department of Forests, Parks, and Recreation] له خوا د سېلاب څخه د بیاابادونې د سرچینو په اړه د نورو مالوماتو لپاره وګورئ https://ANR.Vermont.gov/Flood. 

###

د توپیر نه کولو خبرتیا: 
د ورمونټ د طبیعي سرچینو اداره [Vermont Agency of Natural Resources] (ANR) خپل پروګرامونه، خدمتونه، او کړنې د توکم، مذهب، عقیدې، رنګ، ملي هویت (په ګډون د محدود انګلیسي وړتیا)، نسب، د زېږون ځای، معیوبيت، عمر، مدني حالت، جنس، جنسي څرنګوالي، جنسي پېژندګلو، یا د سینې شیدې ورکولو (مور او ماشوم) پر اساس د توپیر کولو پرته ترسره کوي.

ژبې ته د لاسرسي خبرتیا: 
پوښتنې یا شکایتونه/Free Language Services ǀ SERVICES LINGUISTIQUES GRATUITS | भाषासम्बन्धी नि:शुल्क सेवाहरू ǀ SERVICIOS GRATUITOS DE IDIOMAS ǀ 免費語言服務 | BESPLATNE JEZIČKE USLUGE ǀ БЕСПЛАТНЫЕ УСЛУГИ ПЕРЕВОДА | DỊCH VỤ NGÔN NGỮ MIỄN PHÍ ǀ 無料通訳サービス ǀ ነጻ የቋንቋ አገልግሎቶች | HUDUMA ZA MSAADA WA LUGHA BILA MALIPO | BESPLATNE JEZIČKE USLUGE | အခမဲ့ ဘာသာစကား ဝန်ဆောင်မှုများ | ADEEGYO LUUQADA AH OO BILAASH AH ǀ خدمات لغة مجانية: anr.civilrights@vermont.gov یا 802-636-7827

